
Lýsing breytingartillögu: 

Breytingin er tvíþætt: 

1. Stofnbrautin Holtsgöng, sem eru innan Reykjavíkur, er felld út ,Sjá kort hér til hliðar. 

2. Byggingarmagn sérhæfð húsnæðis er aukið á byggðasvæði nr. 5 . Á móti er byggingarmagn verslunar– og 
skrifstofuhúsnæðis minnkað. Sjá breytingar á töflu 3.2., í greinargerð svæðisskipulags, hér til hliðar  

 
Greinargerð—samantekt 
Tilefni breytinga er fyrirhuguð uppbygging nýs Landspítala-Háskólasjúkrahúss (NLSH) við Hringbraut. 
Svæðisskipugsbreytingin er kynnt samhliða sambærilegum breytingum á aðalskipulagi Reykjavíkur,  nýju deiliskipulagi fyrir 
uppbyggingarsvæðið við Hringbraut og breytingar á deiliskipulagi Hringbrautar.  

Syðri gangamunni Holtsganga var fyrirhugaður á og við lóð LSH við Hringbraut. Við staðfestingu svæðisskipulagsins 2001-
2024 (AR2001-2024), árið 2002,  lágu framtíðaráform LSH um uppbyggingu við Hringbraut ekki skýrt fyrir. Ljóst er nú að 
áformuð staðsetning gangamunnans samræmist ekki fyrirliggjandi hugmyndum um skipulag og uppbyggingu á lóð LSH. 
Því er gerð tillaga um að fella þau út af svæðisskipulagi (sjá nánar meðfylgjandi greinargerð).  

Fyrir liggur að áætlað byggingarmagn sérhæfð húsnæðis á byggðasvæði nr. 5 er vanáætlað í gildandi svæðisskipulagi.  
Það er tvennt sem ræður því. Uppbygging Háskólans í Reykjavík, við Öskjuhlíð og endurskoðuð áform um uppbyggingu 
NLSH við Hringbraut, með auknu byggingarmagni. Auka þarf magn sérhæfðs húsnæðis á byggðasvæði nr. 5, til ársins 
2024, um rúma 100 þúsund fermetra. Á móti er magn verslunar– og skrifstofuhúsnæði á umræddu svæði minnkað um 65 
þúsund fermetra. Nettóaukning húsnæðis á byggðasvæði nr. 5 er því um 38 þúsund fermetrar. Þar sem verslunar– og 
skrifstofuhúsnæði er að jafnaði mun meira umferðarskapandi en sérhæft húsnæði (sbr. ferðamyndunarjafna 
umferðarlíkans), þá eru áhrif þessarar stefnubreytingar á umferðaraukningu talin óveruleg, í það minnsta í 
svæðisskipulagslegu samhengi. Sjá nánar meðfylgjandi greinargerð og einnig greinargerð með tillögu að deiliskipulagi. 

Stofnbrautin Holtsgöng heyrir undir leyfisveitingar til framkvæmda sem tilgreindar eru í lögum um mat á umhverfisáhrifum 
nr. 106/2000. Á þeim grundvelli er lagt fram umhverfismat (sbr. lög nr. 105/2006) með breytingartillögu þessari. Gerð er 
grein fyrir umhverfisáhrifum þess að fella út Holtsgöng í meðfylgjandi greinargerð (sjá einnig stutta samantekt hér að 
neðan). Varðandi  áhrif aukinnar uppbyggingar á svæðinu er vísað til umhverfisskýrslu með deiliskipulagstillögu, sjá einnig 
umhverfismat með aðalskipulagsbreytingu. 

 

Umhverfismat svæðisskipulagsbreytingar - samantekt: 

Í umhverfismatinu voru bornir saman tveir kostir, þ.e. gatnakerfi miðborgar Reykjavíkur með og án Holtsganga. Samkvæmt 
niðurstöðum umferðarreikninga um umferð á helstu stofnbrautum við miðborgina, miðað við “fullbyggða” miðborg í fjarlægri 
framtíð,  er óverulegur munur á umferðarstraumum fyrir valkostina tvo. Niðurfelling Holtsganga mun því hafa óveruleg áhrif 
á umferð á höfuðborgarsvæðinu og miðborgarsvæðinu og þar af leiðandi óveruleg áhrif á  loftgæði, hljóðvist og 
umferðaröryggi á svæðinu. Niðurstöður umhverfismats kalla því ekki á sérstakar mótvægisaðgerðir. Sjá nánar meðfylgjandi 
greinargerð.  

 

Afgreiðsla breytingar (sbr. skipulagslög nr. 123/2010 og lög um umhverfismat áætlana,  9. gr. laga nr. 105/2006) : 

Lýsing breytingar var samþykkt í svæðisskipulagsnefnd 4. febrúar og fór í framhaldi þess til kynningar og umsagnar skv. 1. 
mgr. 23. gr. skipulagslaga nr. 123/2010 og 2. mgr., 6.gr. laga nr. 105/2006 um umhverfismat áætlana (sjá nánar í 
meðfylgjandi greinargerð). Drög að tillögunni voru samþykkt í svæðisskipulagsnefnd, þann 16. desember 2011, til 
kynningar samkvæmt 2. mgr., 23. gr. Drögin voru síðan kynnt á opum íbúafundi þann 29. mars 2012, í Ráðhúsi 
Reykjavíkur. 

Stofnbraut felld út af svæðisskipulagi 
 

Aukning byggingarmagns  
á byggðasvæða nr. 5 

BREYTING Á SVÆÐISSKIPULAGI 

HÖFUÐBORGARSVÆÐISINS 2001-2024 

Samþykktar og staðfestingarferli 
Breyting á svæðisskipulagi höfuðborgarsvæðisins 2001-2024,  

skv. 27. gr. sbr. málsmeðferð skv. 22-25 gr., skipulagslaga nr. 123/2010  

 

 

Tillagan var samþykkt í svæðisskipulagsnefnd höfuðborgarsvæðisins  þann ____________  200_. 
 
 
 
 

 

 

Tillagan var afgreidd af skipulagsstofnun til staðfestingar Umhverfisráðherra þann _____________ 200_. 
 
 
 
 

Tillagan var staðfest af Umhverfisráðherra þann _____________ 200_. 

Staðsetning 

 

 

Svæðisskipulag höfuðborgarsvæðisins 2001-2024, staðfest 20. desember 2002 

Tilaga að breyttu svæðisskipulagi 

mælikvarði 1:30.000  m.v. A2 (þéttbýlisuppdráttur) 

mælikvarði 1:30.000  m.v. A2 (þéttbýlisuppdráttur) 

Fyrir 

Eftir 

Svæðisskipulagsnefnd höfuðborgarsvæðisins 

Svæðisskipulagsnefnd  

höfuðborgarsvæðsins 


